
NAZIO-ARTEKO UNEA 

Chypre buru-auste 
Mundu zear diran asarreak aben-

dats e ta errien ar tean ugari entzun 
ditugu bukatutako aste ontan. 
Afrika'n, Asia'n e ta beste lekuetan. 
Oietako bat egokitu zaigu ezagu-
nen, Chypre'koa alegia, Europa'ren 
egalean arkitzen dalako. 

Aspalditik izan da ugarte au erri 
askoen mendean egona. Azkenean 
ordea ingelesen mendean egona da. 
Eta E . O . K . A . izeneko talde baten 
indarrez, guda txiki baten bitartez 
joan bear izan zuten ingelesak... 
joan bai, baño itzez geiago beste 
ezer baño, izan ere bere militar le-
kuekin gelditu ziran eta. Bañan E. 
O.K.A. 'k bere naia etzuan oso-oso-
rik iritxi, arek nai zuana Grezia're-
kin bat egitea zan bañan etzuan 
lortu. Ez bai t dira Grezitarrak edo 
Ellade jatorrikoak Chypre'n bizi di-
ran guztiak, turkoak ere ainbeste 
ez izan arren zenbaitzuek badira 
ta. Eta or sortzen dira iskanbilla 
guztiak, 

Bi estadu oiek, Turkia ta Gre-
zia'k, ugar tean arkitzen di ran bere 
erritakoei defenditu naiean sortzen 
dira iskanbilla oien ar tean gelene-
takoak. Badirudi bestela ugar tean 
bizi diran bi erriak, berez e ta as-
palditik euren a r t ean ondo kon-
pontzen dirala. Beñepeiñ «Le Mon-
de» eguneroko periodistak, Chypre' 
ra reportajeak egitera joan danak 
ori dio. Badirudi chypretarrak be-

rak bakarrik pakean bizi nai dute-
n a bañan kanpotarrak pakean uz-
ten ez diotela. 

Bi erri oien ar tean sortu diran 
asarreak e ta burrukak zuzentzeko 
ingeles gudariak joan ziran. Eta 
badirudi ingelesak ez dituztela as-
ko maite. Ortarako nazio-arteko 
gudariak bidaliz nai dituzte inge-
lesak eta amerikanoak. Eta gudari 
oiek N . A . T . O . ' k o izan-go lirake, 
Grezi t a Turkia N . A . T . O . ' k o ki-
deak diralako, bañan ez det uste 
chypretarrei eta batez ere Chypre" 
ko grezitarrei geiegi gustatzen zaie-
nik orrelako erabakirik. Eta ori 
erabakita ere ez litzake errez izan-
go gudari oiek biltzea, N.A.T.O. 'ko 
kide batzuek dabaneko ezezkoa 
eman dutelako, esate baterako 
Frantzia 'k. Gañera Makarios go-
tzaiak, Chypre'ko lendakariak, na-
zio-arteko gudariak bialtzen ezke-
rotan U . N . O . ' r e n agindupean nai 
lituzke. Asieran erabaki onen etsai 
amorratuak izan arren, azkenean 
ingelesak baiezkoa eman dutela di-
rudi, Zertan geldituko ote da da-
na? Zoritxarrez «estaduaren a r ra -
zoiak» agintzen duan garai batean 
bizi gera oraindik eta ez litzake ba-
tere arritzekoa izango beiñ e ta be-
rriro arrazoi orregatik justizia, 
egia, e lkar tasuna t a libertadea 
menpera tu ta gelditzea. 

ARREGI'tar RIKARDO'k 

AFRIKA'REN NEGARRA 
Badira gaiak ikuitzea bildurra ematen 

dutenak eta neretzat oien artean bat 
Afrika da. Bañan Afrika'n dabiltzan go-
ra beren gañean eziñ nindeke ixillik gel-
ditu. Beti jokatu izandu det afrikatarren 
alde ta paternalismo jazkiekin jantzitako 
kolonialismo berritzalleen kontra. 

An gertatzen dana, Afrika osoan, nola 
alabait itz bakar batean esan bearko ba-
nuke «nahaspilla» dala esango nuke. 
Eriotzak, tribuen arteko gudaketb, eziñ 
dezateke beste izenik eduki. Gañera 
Afrika guztiko estadu geienak partidue-
kiko demokrazia alde batera utzita so-
zialismo berezi batera jo dute, bañan ez 
sozialismo demokrata batera. Zer iritzi 
eman gertakizun guzti auetzaz? Arrazoi 
al dute kolonizadoreak agurogi utzi zi-
tuztela euren koloniak esaten dutenak? 
Egia ote da oraindikan afrikatarrak «sa-
si-jendeak» dirala? Zer iritzi eman gal-
dera ta gertakizun guzti auetzaz? 

Lenen gauz bat argitu dezadan. Afri-
ka'n gertatzen dan guztia europarren bi-
tartez jakiñ det emengo guztiak bezela. 
Berez oraingo gertakizunen gañean afri-

katarren iritzirik ez degu entzun. Iritzi 
bat, juzio bat, eman aurrean bi aldehei 
entzun bear zaie. Ori egin gabe iritzia 
ematen baldin badet iritzi ori ez da bate-
re sakona. 

Alare seguru asko oker beiñ baño geia-
gotan jokatu dute Afrika'ko agintariak 
eta erriak eta bear bada oso «salvaje» 
eran. Bañan ori dala ta kolonizadoreak 
joan bear al dute berriro aruntz? Ez al 
dira oraingo gertakizun auek kolonialis-
moaren ondoren txarrak ondoen adieraz-
ten dutenak? Aspaldi, bañan beiñ gu-
txienean itzegiterik al izan nuan uniber-
sitario beltz batekin eta kolonialismoa-
ren errurik aundiena auxen zala esan zi-
dan «kolonizadoreak Afrika'ra joan dira-
nean afrikatarrak gizondu ta agintaritza-
rako beren buru jabe izateko prestatu 
bearrean diru otera besterik ez dute egiñ, 
gero afrikatarren asarrearen zurrumbi-
lloa gañezten asi zanean, korrika ta pre-
saka askatasuna eman». Eta oso-osoan 
uste det arrazoia zeukana. 

